
				এই পাতাটির মুদ্রণ সংশোধন করা প্রয়োজন। 
হবে। আটের বেশি বয়সের মেয়ে, পাচুর সঙ্গে মানায় না, বড় মেয়ে আনলে পাচু যখন হবে বাইশ চব্বিশ বছরের হাল্কা যোয়ান, পরিবার তার হয়ে দাড়াবে রসঘন হয়ে আসা। থমথমে সোমখ ভারিকি যুবতী। সে বড় মারাত্মক যোগBBS DDBBB D DD DD LB DDS DDD DB BD DBD DD SS DD যেজন্য তারা তাড়াতাড়ি পাচুর বিয়ে দেবার কথা ভাবছে তাতে বাড়ন্ত তৈরি মেয়ে হলেই ভাল ।
পাচুর বিয়ে দেওয়া সম্পর্কেই জ্ঞানদাসের একটা খটকা আছে, সে খেদের সঙ্গে মাথা নেড়ে বলে, ওতে মন জুড়ায় না গো, সে আশা মিছে। তবে হাঁ, বঁাধন পড়ে একটা, নিরুপায় করে দেয় খানিকটা । মনের জ্বালা মনেই পুষে রাখতে হয়, হঠাৎ যে ঝাপ দেবে তার যে রায় না। ফের ইদিকে কিন্তু
এসব কথার মৰ্ম্ম ভাসা ভাসা বোঝে ধনদাস, পাচুর অনেক কথার মত বস্তুহীন হাওয়া নিয়ে কারবারের মত ঠেকে। বৌ এনে যদি ঠেকানোই যায় পাচুর হঠাৎ সাংঘাতিক কোন কাণ্ড করে বসার বিপদ, গরম যদি নরম হয় পাচুর, তবে তো সার্থক হয়েই গেল এখন বিয়েটা দিয়ে দেওয়ার উদ্দেশ্য । এর মধ্যে আবার মনের হিসাব আসে কিসে ?
এটা ছাড়া জ্ঞানদাসের আরও খটকা আছে শুনে ধনদাসের আরও অসহায় মনে হয় নিজেকে ।
ফের ইদিকে কিন্তু তোমার আমার মত নয়। পাচু, ওর ধারা ভিন্ন।
আটক বঁধন মানবে কি-না কে জানে বল ?
তবে ? তাই যদি না মানে পাচু তবে আর তার বিয়ের কথা ভেবে লাভটা
কিসের ? মাঝে মাঝে যে কথা অনেক বার অনেক কারণে মনে হয়েছে ধনদাসের আজ আরও জোরের সঙ্গে সেই কথা মনে হয়,-ছেলেকে শহরে পড়তে দেওয়া বুঝি ঝকমারি হয়েছে। জ্ঞানবুদ্ধি অভিজ্ঞতা দিয়ে ধরা ছোয়া যায় না, তার ঘরে নইলে কি এমন সমস্যা সৃষ্টি হয় ! প্ৰায় এমনি অবস্থায় সে জ্ঞানদাসের বিয়ে দিয়েছিল, পাচুর মতই তার ছটফটানি এসেছিল। স্বভাব যায় নি জ্ঞানদাসের, গোয়ারই সে রয়ে গেছে! তা থাক না। তার স্বভাব তো আর বদলাতে

